
	Ի պատասխան 2023 թվականի մայիսի 15-ի Ձեր թիվ 01/9002-2023 գրության՝ «Բաժնետիրական ընկերությունների մասին» օրենքում լրացումներ կատարելու մասին» (այսուհետ՝ Նախագիծ), «Լիցենզավորման մասին» օրենքում լրացում կատարելու մասին» և «Պետական տուրքի մասին» օրենքում լրացում կատարելու մասին» ՀՀ օրենքների նախագծերի վերաբերյալ հայտնում ենք հետևյալը.
Նախագծի 1-ին հոդվածի 3-րդ մասը սահմանում է, որ «Հետևիր կամ բացատրիր» սկզբունքի համաձայն՝ Ընկերությունը որպես կանոն պարտավոր է հետևել Կանոնագրքի պահանջներին, բացառությամբ այն պահանջների, որոնց չհետևելու դեպքում Ընկերությունը կարող է հիմնավոր պատճառաբանություն ներկայացնել:
Տվյալ դեպքում անհրաժեշտ է հստակեցնել, թե ինչ սկզբունքով է գնահատվելու ընկերության ներկայացրած պատճառաբանության հիմնավորվածությունը։
Նախագծի 1-ին հոդվածի 5-րդ մասի համաձայն` Կանոնագրքի դրույթներին հետևելու նկատմամբ վերահսկողությունը լիցենզավորվող գործունեություն է, որն իրականացնում են Կանոնագրքի պահանջներին հետևելու նկատմամբ վերահսկողության համար լիցենզավորված անձինք։
Այս առումով հարկ է նկատի ունենալ, որ Նախագծով նախատեսվող վերահսկողության կառուցակարգը խնդրահարույց է՝ նախևառաջ պարզ չէ, թե ինչ պահանջներ են ներկայացվում Կանոնագրքի պահանջներին հետևելու նկատմամբ վերահսկողության համար լիցենզավորված անձանց և երկրորդ՝ բացակայում են նշված անձանց գործունեության որակի ապահովման կառուցակարգերը։ Նախագծով կարգավորված չեն նաև Կանոնագրքի պահանջներին հետևելու նկատմամբ վերահսկողության համար լիցենզավորված անձանց բացասական եզրակացության հետևանքները։
Միաժամանակ, Նախագծի համաձայն՝ 2025 թվականի հուլիսի 1-ից լիցենզավորված անձինք պետք է յուրաքանչյուր տարի վերահսկողություն իրականացնեն բոլոր բաժնետիրական ընկերությունների նկատմամբ՝ Կանոնագրքի պահանջներին հետևելու տեսանկյունից, ինչպես նաև տրամադրեն համապատասխան եզրակացություն: Նշվածի կապակցությամբ հայտնում ենք, որ նախագծի հիմնավորման մեջ բացակայում է որևէ հաշվարկ, որը ցույց կտար ՀՀ-ում գործող բոլոր բաժնետիրական ընկերությունների նկատմամբ տարեկան կտրվածքով նման վերահսկողության իրականացման իրատեսական լինելը: 	
Հաշվի առնելով վերը նշվածը՝ առաջարկում ենք Կանոնագրքի պարտադիր կիրառման պահանջը տարածել միայն «Հաշվապահական հաշվառման մասին» ՀՀ օրենքի իմաստով պարտադիր աուդիտի ենթակա ֆինանսական հաշվետվություններ պատրաստող կազմակերպությունների վրա, իսկ Նախագծով նախատեսված վերահսկողության գործառույթը պատվիրակել աուդիտորական կազմակերպություններին՝ Կանոնագրքի պահանջներին բաժնետիրական ընկերության համապատասխանության գնահատումը ներառելով աուդիտորական առաջադրանքի կազմում: Միաժամանակ, Կանոնագրքի պահանջներին համապատասխանության վերաբերյալ եզրակացությունն առանձին պարբերությամբ կարող է ներառվել տարեկան ֆինանսական հաշվետվությունների վերաբերյալ աուդիտորական եզրակացությունում։
Այնուամենայնիվ, լիցենզավորման հետ կապված հարաբերությունները կարգավորող օրենսդրության տեսանկյունից հայտնում ենք հետևյալը.
Նախագծի 1-ին հոդվածի 5-րդ մասի համաձայն՝ Կանոնագրքի դրույթներին հետևելու նկատմամբ վերահսկողությունը լիցենզավորվող գործունեություն է, որի լիցենզավորման կարգը, այդ թվում՝ լիցենզիայի տրման պայմանները, ժամկետները, լիցենզիայի դադարեցման հիմքերը, Կանոնագրքի պահանջներին համապատասխանության ստուգման մեթոդները, Կանոնագրքի պահանջներին Ընկերության չհամապատասխանելու վերաբերյալ եզրահանգման չափանիշները, սահմանվում են էկոնոմիկայի նախարարի ենթաօրենսդրական նորմատիվ իրավական ակտով: Նշված կարգավորումը հակասում է  «Լիցենզավորման մասին» ՀՀ օրենքով (այսուհետ՝ Օրենք) սահմանված պահանջներին: 
Մասնավորապես, Օրենքի 10-րդ հոդվածի 2-րդ մասի համաձայն՝ սույն օրենքով նախատեսված լիցենզիաների լիցենզավորման հարաբերությունները կարգավորվում են միայն օրենքով և լիցենզավորման կարգերով:
Նույն հոդվածի 3-րդ մասի համաձայն՝ ՀՀ կառավարության կողմից լիազորված պետական կառավարման մարմինների կողմից տրվող լիցենզիաների լիցենզավորման կարգերը հաստատում է Հայաստանի Հանրապետության կառավարությունը:
Նույն հոդվածի 8-րդ մասի համաձայն՝ Լիցենզավորման կարգերով կարող են սահմանվել միայն այնպիսի պահանջներ, որոնք անհրաժեշտ են պետական և հասարակական անվտանգության, հասարակական կարգի, հանրության առողջության ու բարքերի, այլոց իրավունքների և ազատությունների, պատվի ու բարի համբավի պաշտպանության, ինչպես նաև միջազգային անվտանգության ապահովման ուղղությամբ Հայաստանի Հանրապետության ստանձնած միջազգային պարտավորությունների կատարումն ապահովելու նպատակով լիցենզավորված անձանց գործունեության նկատմամբ հսկողություն իրականացնելու համար:
Լիցենզավորման կարգերում օրենքով չնախատեսված պահանջներ սահմանելիս պետք է պարտադիր հղում կատարվի օրենքով նախատեսված հիմքերին: Նման հղում չպարունակող պահանջը, ինչպես նաև օրենքով չնախատեսված սահմանափակումներն իրավաբանական ուժ չունեն:
Օրենքի 17-րդ հոդվածի 2-րդ մասի համաձայն՝ լիցենզիաների ձևերը հաստատում են համապատասխան լիցենզավորման կարգերը հաստատող մարմինները:
Օրենքի 8-րդ հոդվածի 3-րդ մասի համաձայն՝ լիցենզիա տալու, լիցենզիայի գործողությունը կասեցնելու կամ դադարեցնելու վերաբերյալ եզրակացություններ տալու նպատակով լիցենզավորող մարմիններն ստեղծում են հանձնաժողովներ (այսուհետ` լիցենզավորող հանձնաժողովներ), բացառությամբ այն դեպքերի, երբ սույն կետով նախատեսված գործողությունները կատարվում են կոլեգիալ լիցենզավորող մարմինների որոշումներով: 
Միաժամանակ, Օրենքի 36-րդ և 37-րդ հոդվածներով համապատասխանաբար կարգավորվում են լիցենզիայի գործողության կասեցման և լիցենզիայի գործողության դադարեցան ընթացակարգերը:
Ելնելով վերոգրյալից՝ անհրաժեշտ է Նախագիծը համապատասխանեցնել Օրենքի պահանջներին, միևնույն ժամանակ առաջարկում ենք համապատասխան լրացումը կատարել նաև ՀՀ կառավարության 2001 թվականի սեպտեմբերի 24-ի «Լիցենզավորման մասին» Հայաստանի Հանրապետության օրենքի կիրարկումն ապահովելու մասին» N 895 որոշման մեջ՝ ՀՀ էկոնոմիկայի նախարարությանը սահմանելով նշված լիցենզավորման ենթակա գործունեության մասով որպես Հայաստանի Հանրապետության կառավարության կողմից լիազորված պետական կառավարման մարմին:
Եթե Նախագծի հեղինակներն, այնուամենայնիվ, գտնում են, որ  Նախագծով ներկայացված իրավական ակտերը պետք է սահմանվեն ՀՀ էկոնոմիկայի նախարարի ենթաօրենսդրական իրավական ակտերով, ապա այդ դեպքում անհրաժեշտ է համապատասխան փոփոխություններ կատարել Օրենքում՝ սահմանելով, որ Օրենքի կարգավորումները չեն տարածվում «Կանոնագրքի դրույթներին հետևելու նկատմամբ վերահսկողության իրականացում» լիցենզավորման ենթակա գործունեության տեսակի վրա: Նշված կարգավորումը ունի լրացուցիչ քննարկման և հիմնավորման անհրաժեշտություն:
Հայտնում ենք նաև, որ անհրաժեշտ է «Պետական տուրքի մասին» օրենքում լրացում կատարելու մասին» ՀՀ օրենքի նախագծի 1-ին հոդվածում նշված և «Լիցենզավորման մասին» օրենքում լրացում կատարելու մասին» օրենքի նախագծով սահմանված լիցենզավորման ենթակա գործունեության տեսակները համապատասխանեցնել միմյանց:
	Ընդունվել է։ Նախագծի երկրորդ անգամ շրջանառված տարբերակում նշյալ դիտողությունները հաշվի են առնվել։ 

	2․ ՀՀ Արդարադատության նախարարություն
	07 հունիս 2023թ․

	
	//28404-2023

	««Բաժնետիրական ընկերությունների մասին» օրենքում փոփոխություն կատարելու մասին» օրենքի նախագծի (այսուհետ՝ նախագիծ) և հարակից օրենքների նախագծերի փաթեթի վերաբերյալ ներկայացնում ենք հետևյալ դիտարկումները: Այսպես՝
Նախագծի 1-ին հոդվածով նախատեսվում է «Բաժնետիրական ընկերությունների մասին» օրենքը (այսուհետ՝ Օրենք) լրացնել նոր 8 .1. հոդվածով:
1. Նոր լրացող 8.1 հոդվածի 1-ին մասի համաձայն՝ կորպորատիվ կառավարման կանոնագիրքը Ընկերության կառավարման և վերահսկման արդյունավետության բարձրացմանն ուղղված սկզբունքներ և կանոններ պարունակող իրավական ակտ է, որը հաստատվում է էկոնոմիկայի նախարարի ենթաօրենսդրական նորմատիվ իրավական ակտով:
Այս առումով հարկ ենք համարում նշել հետևյալը.
Վերահաստատելով Արդարադատության նախարարության կողմից  դեռևս 2022 թվականի նոյեմբերի 11-ի թիվ 01/27.0.01/51078-2022 գրությամբ ուղարկված եզրակացությունը, ցանկանում ենք ընդգծել, որ միջազգային լավագույն փորձը, մասնավորապես՝  G20/ՏՀԶԿ Կորպորատիվ Կառավարման սկզբունքները, փաստում են, որ կորպորատիվ կառավարման կանոնագրքերը պետք է համապատասխանեն ազգային օրենսդրությանը և կրեն ֆակուլտատիվ բնույթ: Միևնույն ժամանակ, պետք է հնարավոր լինի ապահովել դրանց արդյունավետ և հավասարազոր կիրառումը և հետևումը բոլոր մասնակիցների կողմից: Սա սակայն պարտադիր կերպով չի նշանակում, որ կանոնագիրքը պետք է ստանա օրենքի ուժ կամ առաջանա գերկարգավորում: Կանոնագրքերը ունենում են խորհրդատվական բնույթ և չպետք է պարտադիր լինեն այն ընկերությունների համար, որոնք չեն ընդունել կանոնագրքի իրավազորությունը: 
Միաժամանակ հարկ է ընդգծել, որ Հայաստանի Հանրապետության կառավարության 2021-2026 թվականների գործունեության միջոցառումների ծրագրով Էկոնոմիկայի նախարարությանը վերապահված  3.2-ի միջոցառման համաձայն պետք է ապահովել  Ընկերություններում արդիական կորպորատիվ կառավարման համակարգերի ներդրման խթանումը, իսկ նույն միջոցառման ակնկալվող արդյունքի համաձայն՝ օրենսդրական փոփոխությունների իրականացման  արդյունքում պետք է Կորպորատիվ կառավարման ուղեցույցը մի շարք կազմակերպությունների համար  դարձնել պարտադիր կիրառելի: Այսինքն՝  2021-2026 թվականների գործունեության միջոցառումների ծրագրով  ընգծվել է այն հանգամանքը, որը Կանոնագրքի պահանջների ապահովումը պետք է պարտադիր դառնա մի շարք կազմակերպությունների համար, այլ ոչ թե բոլոր: Հետևաբար նախագծով նախատեսված լրացումն իրականացնելիս անհրաժեշտ է հաշվի առնել ողջ վերոնշյալը՝ հիմք ընունելով նմանատիպ կանոնագրքերի նպատակն ու նշանակությունը: Ուստի, առաջարկում ենք կրկին քննարկել և հստակ հիմնավորել կանոնագրքի՝ բոլոր ընկերությունների համար պարտադիր կիրառման ենթակա լինելու մոտեցման նպատակահարմարությունը, նախատեսվող ձևակերպումներում հստակեցնել կանոնագրքի բնույթը, կարգավորման և հասցեատերերի շրջանակը:
Ինչ վերաբերում է էկոնոմիկայի նախարարի ենթաօրենսդրական նորմատիվ իրավական ակտով հաստատվելու վերաբերյալ կարգավորմանը՝ հարկ ենք համարում նշել, որ ներկայումս գործող Կորպորատիվ կառավարման կանոնագիրքը հավանության է արժանացել Կառավարության կողմից, ուստի պարզ չէ դրա ընդունման իրավասությունը Էկոնոմիկայի նախարարին վերապահելու նպատակահարմարությունը:
Բացի այդ, հայտնում ենք, որ Հակակկոռուպցիոն ոլորտի միջազգային պարտավորություններով առնվազն պետական և համայնքային մասնակցությամբ կազմակերպությունների համար պետք է լինի պարտադիր։ Մնացյալ ընկերությունների համար պետությունը կարող է խրախուսել դրանց ընդունումը։ Բայց հակակոռուպցիոն միջազգային գնահատումների տեսանկյունից դրական կգնահատվի համընդհանուր պարտադիր լինելը։
	











1․ Ընդունվել է։ Նախագծի երկրորդ անգամ շրջանառված տարբերակում նշյալ դիտողությունները հաշվի են առնվել։ Էկոնոմիկայի նախարարի կողմից Կանոնագրքի հաստատումը բխում է ոլորտում քաղաքականություն իրականացնելու մանդատից և Կանոնագրքի ընդունման և ընթացիկ զարգացումների արդյունքում փոփոխությունների հասցեագրման համար կապահովի անհրաժեշտ ճկունություն:

	2. Նույն հոդվածի 2-րդ մասի համաձայն՝ Ընկերությունները պարտավոր են հետևել Կանոնագրքին՝ «հետևիր կամ բացատրիր» սկզբունքով:
Քանի որ տվյալ ձևակերպումից պարզ չէ, թե ինչ է իրենից ներկայացնում «հետևիր կամ բացատրիր» սկզբունքը, առաջարկում ենք տվյալ կարգավորումը լրամշակման ընթացքում թողնելու դեպքում սահմանել «հետևիր կամ բացատրիր» սկզբունքի էությունը:
Այս առումով առաջարկում ենք այս սկզբունքը, մնացած սկզբունքներին զուգահեռ  նույնպես սահմանել հենց Կանոնագրքում՝ նկատի ունենալով, որ Նախագծով լրացվող 8.1 Հոդվածի 1-ին մասի համաձայն՝ Կորպորատիվ կառավարման կանոնագիրքը Ընկերության կառավարման և վերահսկման արդյունավետության բարձրացմանն ուղղված սկզբունքներ և կանոններ պարունակող իրավական ակտ է որը հաստատվում է էկոնոմիկայի նախարարի ենթաօրենսդրական նորմատիվ իրավական ակտով: Եթե Կանոնագիրքը հաստատվում է Էկոնոմիկայի նախարարի ենթաօրենսդրական նորմատիվ ակտով և իրենից ենթադրում է Ընկերության կառավարման և վերահսկման արդյունավետության բարձրացմանն ուղղված սկզբունքների և կանոնների ամբողջություն:
Բացի այդ, եթե առաջարկվող հոդվածի 2-րդ և 3-րդ մասը դիտարկենք համեմատական տեսանկյունից, ապա կարող ենք գալ այն եզրահանգման, որ դրանք հակասում են միմյանց: Մասնավորապես, հոդվածի 2-րդ մասով ընգծվում է այն պահանջը, որ Ընկերությունները պարտավոր են հետևել Կանոնագրքին, իսկ 3-րդ մասով սահմանվում է, որ Ընկերությունը որպես կանոն են դրանց հետևում և բացառություն են այն պահանջները, որոնց չհետևելու դեպքում Ընկերությունը կարող է հիմնավոր պատճառաբանություն ներկայացնել:
Եթե շարժվենք 2-րդ մասի տրամաբանությամբ, ապա բոլոր ընկերություննրերը պարտավոր են հետևել Կանոնագրքին և չհետևելը իրենից պետք է ենթադրի ընկերության համար բացասական հետևանք, իսկ 3-րդ մասի տրամաբանությամբ՝ Կանոնագրքի պահանջներին հետևելը պետք է լինի որպես կանոն և բացառություն են այն պահանջները, որոնց չհետևելու դեպքում Ընկերությունը կարող է հիմնավոր պատճառաբանություն ներկայացնել: Միաժամանակ՝ տվյալ ձևակերպումը իրենից ենթադրում է  հիմնավոր պատճառաբանություն ներկայացնելու  պահանջի կատարման հայեցողություն, ուստի առաջարկում են վերանայել 2-րդ և 3-րդ մասերի ձևակերպումները՝ այն տրամաբանությամբ, որ նախ որոշակի լինի թե առաջարկվող հոդվածի 2-րդ և 3-րդ մասերով ինչպիսի կարգավորումներ են նախատեսում /իմպերատիվ կամ դիսպոզիտիվ/, երկրորդ՝ առաջարկվող մասերը միմյանց չհակասեն, ընդհակառակը՝ լինեն տրամաբանական կապի մեջ և լրացնեն մեկը մյուսին:
Միաժամանակ հարկ ենք համարում նշել, որ OECD G20 սկզբունքներով բացատրված է նշված սկզբունքի էությունը, ուստի առաջարկում ենք քննարկել նշված սկզբունքի բացատրությունը սահմանել նշված սկզբունքի մեկնաբանությունների համատեքստում: 
	2․ Ընդունվել է։ Նախագծի երկրորդ անգամ շրջանառված տարբերակում նշյալ դիտողությունները հաշվի են առնվել։ 


	3. Նույն հոդվածի 4-րդ մասի համաձայն՝ Կանոնագրքի պահանջներին հետևելու նկատմամբ վերահսկողությունը Ընկերությունները պարտավոր են իրականացնել համապատասխան լիցենզավորված կազմակերպությունների միջոցով: 
Այս առումով հայտնում ենք, որ նշված կարգավորումներից պարզ չէ թե ինչ կարգավիճակ է ունենալու  լիցենզավորված կազմակերպությունը կամ լիցենզավորված անձը:
Բացի այդ, առաջարկում ենք սահմանել շահերի բախման կարգավորումներ լիցենզիա տվող նշյալ ընկերությունների համար: Նշված կարգավորումը կարող է ներառվել սույն նախագծում, կամ հետագայում լիցենզավորման հարաբերությունները կարգավորող իրավական ակտի փոփոխության շրջանակում։
Շահերի բախման կարգավորումները առնվազն պետք է ենթադրեն եզրակացության տրամադրման արգելք փոխկապակցված ընկերությունների վերաբերյալ։
4. Նույն հոդվածի 6-րդ մասի համաձայն՝ Կանոնագրքի պահանջներին հետևելու նկատմամբ վերահսկողության համար լիցենզավորված անձն իրավունք ունի ստանալու Ընկերության գործունեության վերաբերյալ անհրաժեշտ ցանկացած տեղեկություն, բացառությամբ պետական, ծառայողական կամ բանկային գաղտնիք կազմող տեղեկությունների:
Այս առումով հայտնում ենք, որ նշված ձևակերպումից պարզ չէ թե ումից կարող է ստանալ տեղեկատվությունը, միաժամանակ  պարզ չէ, այն դեպքում, երբ լիցենզավորված անձը անհրաժեշտ տեղեկատվությունը պահանջի ընկերությունից և ընկերությունը չտրամադրի, ինչ իրավական հետևանք դա կարող է ունենալ ընկերության համար: Նշված ձևակերպումից պարզ չէ նաև՝ ինչու  լիցենզավորված անձը Կանոնագրքի պահանջների պահպանման նկատմամբ վերահսկողություն իրականացնելիս պետք է հասանելիություն ունենա Ընկերության առևտրային գաղտնիքին կամ Հարկային գաղտնիք հանդիսացող տեղեկություններին:
	3․ Ընդունվել է։ Նախագծի երկրորդ անգամ շրջանառված տարբերակում նշյալ դիտողությունները հաշվի են առնվել։ Նշյալ դրույթը հանվել է։ 












4․ Ընդունվել է։ Նախագծի երկրորդ անգամ շրջանառված տարբերակում նշյալ դիտողությունները հաշվի են առնվել։ Նշյալ դրույթը հանվել է։

	5. Նույն հոդվածի 7-րդ և 8-րդ մասերում առկա կարգավորումներից պարզ չէ, թե կանոններին հետևելը կամ չհետևելը ինչ հետևանքներ կարող են առաջացնել: Մասնավորապես, առաջարկվող կարգավորումների համաձայն լիցենզավորված անձը յուրաքանչյուր տարի կազմում է եզրակացություն և հաշվետվություն  ընկերության՝ Կանոնագրքի պահանջներին հետևելու մասին, սակայն պարզ չէ, թե դա ինչ հետևանք է առաջացնում ընկերության համար: Այսինքն, եթե առկա է պարտադիր կատարման ենթակա պարտավորություն, ապա պետք է լինի նաև դրա չկատարման բացասական հետևանք, հակառակ դեպքում պարտավորության կատարման և չկատարման հետևանքները նույնանում են և պարտավորության նախատեսումը իմաստազրկվում է: Մյուս կողմից, պարզ չէ թե ինչ հետևանք կարող է լինել:
	5․ Ընդունվել է։ Նախագծի երկրորդ անգամ շրջանառված տարբերակում նշյալ դիտողությունները հաշվի են առնվել։ 

	3․ ՀՀ Կենտրոնական բանկ
	16 հունիս 2023թ․

	
	15.4-07/462-23

	«Բաժնետիրական ընկերությունների մասին» օրենքում լրացումներ կատարելու մասին», «Լիցենզավորման մասին» օրենքում լրացում կատարելու մասին, «Պետական տուրքի մասին» օրենքում լրացում կատարելու մասին» օրենքների նախագծերի (այսուհետ՝ Նախագիծ)՝ վերաբերյալ ներկայացնում ենք հետևյալ դիտարկումները. 
1. Ֆինանսական կազմակերպություն հանդիսացող բաժնետիրական ընկերությունների կողմից կորպորատիվ կառավարման՝ օրենսդրությամբ սահմանված կանոնների պահպանումը մասնավորապես, և այդ ընկերությունների կորպորատիվ կառավարման ընդհանուր գնահատումն ընդհանրապես իրականացնում է Կենտրոնական բանկը՝ իր վերահսկողության ու կարգավորման շրջանակներում:
Ընդ որում, ֆինանսական կազմակերպություն հանդիսացող բաժնետիրական ընկերությունների կորպորատիվ կառավարման գնահատումը (որը ինչպես նշեցինք, ներառում է նաև օրենեսդրության պահանջների պահպանման գնահատումը և որ ամենակարևորն է՝ դրանց կատարման ապահովումը) ի տարբերություն իրական հատվածի ընկերությունների, իրականացվում է նաև ֆինանսական կայունության ապահովման, ֆինանսական ծառայություններից օգտվող սպառողների շահերի պաշտպանության և ընդհանրապես ֆինանսական համակարգի բնականոն գործունեության ապահովման նպատակներից ելնելով:
Բացի դրանից, ֆինանսական կազմակերպություն հանդիսացող ընկերություններում ներդրված են նաև կորպորատիվ կառավարման գնահատման ներքին գործիքակազմ (ինչպիսիք են ներքին աուդիտը, համապատասխանության գործառույթը և այլն), որոնց գործունեությունը և միջազգային ստանդարտներին համապատասխանությունը ևս վերահսկվում է Կենտրոնական բանկի կողմից:
Այս առումով, Նախագծով առաջարկվող կարգավորումը ոչ միայն լրացուցիչ արժեք չի ստեղծելու ֆինանսական կազմակերպություն հանդիսացող ընկերությունների պարագայում, այլ իրավական առումով հակասություն է առաջացնելու, քանի որ վերջիններս չեն կարող վերահսկվել այլ սուբյեկտի կողմից, քան Կենտրոնական բանկն է, և դրանց համար կորպորատիվ կառավարման առումով որևէ պարտադիր իրավական ուժ հետևաբար նաև բացասական հետևանքներ չի կարող ունենալ որևէ այլ սուբյեկտի եզրակացությունը կամ գնահատականը, քան Կենտրոնական բանկի: Միևնույն ժամանակ, առաջարկվող կարգավորումն ընդունելու դեպքում Կենտրոնական բանկը դա կդիտարկի որպես կորպորատիվ կառավարման գնահատման չափանիշ ֆինանսական կազմակերպությունների կարգավորման և վերահսկողության ներքո և կիրականացնի որակի գնահատում իր գործառույթների իրականացման ընթացքում։ 
Հետևաբար առաջարկում ենք հստակ սահմանել, որ Նախագիծը չի տարածվելու ֆինանսական կազմակերպություն հանդիսացող, Կենտրոնական բանկի կողմից լիցենզավորվող, կարգավորվող ու վերահսկվող ընկերությունների վրա:
	








1․ Չի ընդունվել։ 


	2. Ֆինանսական կազմակերպությունների գործունեության թույլատրելի ուղղությունները սահմանվում են համապատասխան օրենքներով: 
Ուստի, ֆինանսական կազմակերպությունների կողմից որոշակի գործունեությամբ զբաղվելը չի կարող պայմանավորվել որևէ այլ մասնավոր ընկերության կողմից տրվող Կանոնագրքի պահանջներին հետևելու մասին դրական եզրակացության առկայության հետ։ 
Առավել ևս քանի որ կիրառվելու է «հետևիր կամ բացատրիր սկզբունքը» իրավական առումով անորոշ է թե ընկերությունը ինչ պետք է անի դրական եզրակացություն ստանալու համար:
Այս իրավական անորոշությունը Նախագծի իրավաչափությունն ու կիրառելիությունը գործնականում անհնար է դարձնելու:
	2․ Ընդունվել է։ Նախագծի երկրորդ անգամ շրջանառված տարբերակում նշյալ դիտողությունները հաշվի են առնվել։ 

	3. Նախագծի 1-ին հոդվածով «Բաժնետիրական ընկերությունների մասին» օրենքում լրացվող 8.1-ին հոդվածի 8-րդ մասում առաջարկում ենք «բացառությամբ պետական, ծառայողական կամ բանկային գաղտնիք կազմող տեղեկությունների» բառերը փոխարինել «բացառությամբ պետական, ծառայողական, բանկային, ապահովագրական, առևտրային, ինչպես նաև օրենքով պահպանվող այլ գաղտնիք պարունակող տեղեկությունների» բառերով:
	3․ Ընդունվել է։ Նախագծի երկրորդ անգամ շրջանառված տարբերակում նշյալ դիտողությունները հաշվի են առնվել։ 

	4. Իրավական առումով անորոշ է նաև Կանոնագրքի կարգավիճակը: Մի կողմից այն դառնալու է նորմատիվ իրավական ակտ, այսինքն սահմանելու է բոլորի համար պարտադիր վարքագծի կանոններ, միաժամանակ ընկերությունները հնարավորություն են ունենալու չհետևելու այդ կանոններին:
Այս հանգամանքը, առնվազն «Նորմատիվ իրավական ակտերի մասին» օրենքի 2-րդ հոդվածի լույսի ներքո վիճահարույց է:
	4․ Ընդունվել է ի գիտություն։ Ըստ նոր նախագծի կանոնագիրքը նախարարի հրամանով շրջանառվող իրավական ակտ է։ 

	5. Նախագծով Կանոնագրքի կարգավիճակի փոփոխությունը նաև հանգեցնում է նրան, որ, գործնականում, այն վերածվում է ևս մեկ պետական վերահսկողական գործընթացի: Իսկ Նախագծով պետական վերահսկողական գործընթացն իրականացնելու է մասնավոր լիցենզավորված ընկերությունը: 
Եթե հաշվի առնենք նաև որ պետությունն է գործնականում որոշելու այդ մասնավոր ընկերության կողմից մատուցվող ծառայությունների սակագները, ապա ստացվում է որ լիցենզավորվող Ընկերությունը վերածվելու է քվազի պետական մարմնի, իր ծառայությունների համար գանձվող քվազի պետական տուրքով:
Կարծում ենք որ այս առաջարկը իրավական առումով հիմնավորման կարիք ունի:
Միաժամանակ, կարծում ենք, որ Նախագիծը բավարար չափով հիմնավորված չէ՝ հետևյալ պատճառաբանությամբ.
1.	Նախագծին կից ներկայացված  հիմնավորման համաձայն  Նախագիծն ուղղված է գործադիր իշխանության մարմնի կողմից կորպորատիվ կառավարման կանոնագիրք ընդունելու կամ դրա շուրջ առաջացող հարաբերությունների կարգավորմանն ուղղված ենթաօրենսդրական նորմատիվ իրավական ակտ ընդունելու համար անհրաժեշտ լիազորող նորմի սահմանմանը: Սակայն Նախագծով կարգավորվող հարաբերությունների շրջանակը ավելի լայն է, քան միայն լիազորող նորմի սահմանումը: Ուստի Նախագծի հիմնավորումն այս տեսանկյունից լրամշակման կարիք ունի:
2.	Նախագծով կորպորատիվ կառավարման կանոնագրքի պահանջների պահպանման պարտականությունը դրված է միայն որոշակի կազմակերպաիրավական ձև ունեցող կազմակերպությունների, այն է` բաժնետիրական ընկերությունների վրա։ Այս համատեքստում հավանական ենք համարում, որ Նախագծի ընդունումը կարող է հանգեցնել բաժնետիրական ընկերությունների մասսայական վերակազմակերպմանը սահմանափակ պատասխանատվությամբ ընկերությունների՝ կորպորատիվ կառավարման կանոնագրքի պահանջների պահպանումից և դրանով պայմանավորված ծախսերից խուսափելու համար։ 
3.	Նախագծով առաջարկվող կարգավորումները նոր ֆինանսական բեռ են դնելու կազմակերպությունների վրա, մինչդեռ նախագծին կից հիմնավորմամբ չի ներկայացվել դրա ազդեցությունը, առնվազն ծախս-ազդեցություն սկզբունքով։ 

4.	Ներկայացված միջազգային փորձը որևէ կերպ չի հիմնավորում Նախագծով առաջարկվող մոդելը: Կանոնագրքի պահանջների պահպանման նկատմամբ վերահսկողությունն իրականացվում է ոչ թե հատուկ այդ նպատակով ստեղծված մասնավոր իրավունքի սուբյեկտի կողմից, ինչպես առաջարկվում է Նախագծում, այլ այդ պահանջներին համապատասխանության հավաստումը թողնված է ընկերության խորհրդի պատասխանատվությանը, իսկ կիրառումը տեղի է ունենում մի շարք գործիքների միջոցով, որոնք առաջին հերթին հիմնված են ընկերության հեղինակության և ֆինանսական շուկայում կայունության վրա։ Նույն մոտեցումն է նաև Եվրոպական ընկերությունների վերաբերյալ մոդելային օրենքի (European Model Companies Act (EMCA)) երկրների մեծ մասում, երբ կորպորատիվ կառավարման կանոնագիրքն օգտագործում են որպես փափուկ իրավունք (soft law), որով էլ նախատեսում են հիմնականում այն կարգավորումները, որոնք ցանկալի են, այլ ոչ թե իմպերատիվ կերպով դարձել են օրենսդրական կարգավորման առարկա։
5.	Հիմնավորված չէ նաև բաժնետիրական ընկերությունների կորպորատիվ կառավարման նկատմամբ վերահսկողություն իրականացնելու նպատակով մասնավոր իրավահարաբերության նոր սուբյեկտների ստեղծումը, որոնք դա կանեն որպես ձեռնարկատիրական գործունեություն: Որպես բաժնետիրական ընկերությունների կողմից կորպորատիվ կառավարման կանոնագրքի պահանջների պահպանման նկատմամբ վերահսկողության իրականացման հիմնավորում և լավագույն փորձ ներկայացվում է Մեծ Բրիտանիայի օրինակը: Սակայն Մեծ Բրիտանիայի դեպքում FCA-ի կողմից վերահսկողությունն իրականացվում է բացառապես ֆինանսական կազմակերպությունների նկատմամբ, քանի որ վերջինս է կարգավորում  ֆինանսական ծառայությունների ոլորտը, մասնավորապես՝ լիցենզավորում, վերահսկում և պատասխանատվության է ենթարկում ֆինանսական կազմակերպություններին: Նույն մեխանիզմը գործում է նաև Հայաստանի Հանրապետությունում, երբ Կենտրոնական բանկի կողմից ֆինանսական կազմակերպությունների նկատմամբ իրականացվում է վերահսկողություն: Կարծում ենք, որ Նախագծով առնվազն պետք է հիմնավորել առաջարկվող մոդելի առավելությունները միջազգային պրակտիկայում առկա մյուս մոդելների նկատմամբ, հայաստանյան շուկայում դրա արդյունավետությունը և արդեն իսկ գործող մոդելի փոփոխման անհրաժեշտությունը: Միաժամանակ, առաջարկում ենք դիտարկել նաև արդեն իսկ գոյություն ունեցող աուդիտորական ընկերությունների կողմից այդ «վերահսկողության» իրականացման հնարավորությունը, այլ ոչ թե հատուկ այդ նպատակով նոր ընկերությունների ստեղծումը:
	5․ Ընդունվել է։ Նախագծի երկրորդ անգամ շրջանառված տարբերակում նշյալ դիտողությունները հաշվի են առնվել։ 















1․ Ընդունվել է։ 











2․ Ընդունվել է։ Նախագծի երկրորդ անգամ շրջանառված տարբերակում նշյալ դիտողությունները հաշվի են առնվել։ 









3․ Ընդունվել է։ Նախագծի երկրորդ անգամ շրջանառված տարբերակում նշյալ դիտողությունները հաշվի են առնվել։ 


4․ Ընդունվել է։ Նախագծի երկրորդ անգամ շրջանառված տարբերակում նշյալ դիտողությունները հաշվի են առնվել։ 

















5․ Ընդունվել է։ Նախագծի երկրորդ անգամ շրջանառված տարբերակում նշյալ դիտողությունները հաշվի են առնվել։















	[bookmark: _Hlk148947934]4․  ՀՀ Արդարադատության նախարարություն
	13 հոկտեմբեր 2023թ․

	
	/10.1.4/44055-2023

	Ի պատասխան Ձեր՝ 2023 թվականի հոկտեմբերի 2-ի թիվ 01/18000-2023 գրության՝ «Հայաստանի Հանրապետության քաղաքացիական օրենսգրքում լրացում կատարելու մասին», «Արժեթղթերի շուկայի մասին» օրենքում լրացում կատարելու մասին» և «Պետական գույքի կառավարման մասին» օրենքում լրացումներ կատարելու մասին» օրենքների նախագծերի (այսուհետ՝ Նախագծեր) ուսումնասիրման արդյունքում` հայտնում ենք հետևյալը.
1. «Հայաստանի Հանրապետության քաղաքացիական օրենսգրքում լրացում կատարելու մասին» օրենքի նախագծի (այսուհետ՝ Նախագիծ) 1-ին հոդվածով լրացվող 76.1-րդ հոդվածի 1-ին մասում «հաստատվում է Էկոնոմիկայի նախարարի ենթաօրենսդրական նորմատիվ իրավական ակտով» բառերն առաջարկվում է փոխարինել «հաստատում է Էկոնոմիկայի նախարարը» բառերով:
	











1․ Ընդունվել է։ Նախագծում իրականացվել են համապատասխանփոփոխություններ։ 

	2. ա) Նախագծի 1-ին հոդվածով լրացվող 76.1-րդ հոդվածի 2-րդ մասով սահմանվում է, որ Կորպորատիվ կառավարման կանոնագրքի (այսուհետ՝ նաև Կանոնագիրք) ընդունումը և կիրառումը տնտեսական ընկերակցությունների և ընկերությունների կողմից կամավոր է: Միևնույն ժամանակ, նույն հոդվածի 4-րդ մասով նախատեսվում է, որ ոչ առևտրային կազմակերպությունների դեպքում Կանոնագրքի ընդունումը և կիրառումը ենթակա է կատարման, որքանով որ դա վերաբերում է տվյալ կազմակերպության գործունեությանը: Նշված դրույթներից անհասկանալի է, թե ոչ առևտրային կազմակերպությունների կողմից Կանոնագրքի նորմերի կիրառությունը նույնպես կրում է կամավոր բնույթ, թե՝ ոչ, հետևաբար՝ այս մասով առաջարկվում է Նախագիծը հստակեցնել: 
Ավելին, նկատի ունենալով, որ տնտեսական ընկերակցությունները և ընկերությունները Քաղաքացիական օրենսգրքի դրույթների համաձայն՝ համարվում են առևտրային կազմակերպություններ և իրականացնում են առևտրային գործունեություն, իսկ ոչ առևտրային կազմակերպությունները՝ շահույթ ստանալու նպատակ չհետապնդող և ստացված շահույթը մասնակիցների միջև չբաշխող կազմակերպություններ են, այսինքն՝ նշված կազմակերպությունները իրականացնում են միմյանցից տարբերվող նպատակային գործունեություն՝ տարընկալման տեղիք է տալիս այն, թե որ դեպքերում են Կանոնագրքով սահմանվող մասնակիցների իրավունքների պաշտպանության, գործունեության թափանցիկության և հաշվետվողականության բարձրացմանն ուղղված սկզբունքները կամ կանոնները տարածվելու ոչ առևտրային կազմակերպության գործունեության նկատմամբ: 
բ) Նախագծով լրացվող 76.1-րդ հոդվածի 4-րդ մասով սահմանվում է, նաև որ «Եթե օրենքով սահմանված դեպքում Կորպորատիվ կառավարման կանոնագրքի ընդունումը և կիրառումը տարածվում է նաև ոչ առևտրային կազմակերպության վրա, ապա դա պետք է իրականացվի այնքանով, որքանով վերաբերելի է առևտրային կազմակերպությանը»:
Այս սահմանման մասով տարընկալման տեղիք է տալիս այն, որ ոչ առևտրային կազմակերպության կողմից Կանոնագրքով սահմանված նորմերի կիրառումը պայմանավորվում է առևտրային կազմակերպությանը վերաբերելի լինելու փաստով:
Միաժամանակ, Նախագծով լրացվող 76.1-րդ հոդվածում առաջարկվում է սահմանել նաև այն իրավասու մարմինը, որը պետք է որոշում կայացնի ոչ առևտրային կազմակերպությունների կողմից Կանոնագրքի նորմերի ընդունման կամ մերժման մասին՝ ինչպես որ սահմանված է տնտեսական ընկերակցությունների և ընկերությունների դեպքում:
	2․ ա) Ընդունվել է: Հստակեցվել է կարգավորումը սահմանելով, որ ոչ առևտրային կազմակերպությունների կողմից Կանոնագրքի ընդունումը և կիրառումը իրականացվում է նույն նորմերով, ինչ առևտրային կազմակերպությունների համար այնքանով, որքանով վերաբերելի է: 























բ) ընդունվել է: Կատարվել է վրիպակի փոփոխություն:



	3. Նախագծի 2-րդ հոդվածի 2-րդ մասի ձևակերպումն առաջարկվում է խմբագրել հետևյալ ձևով. «Սույն օրենքի ընդունմամբ պայմանավորված ենթաօրենսդրական իրավական ակտերն ընդունվում են սույն օրենքի պաշտոնական հրապարակումից հետո՝ երեք ամսվա ընթացքում:» Նույն դիտարկումը վերաբերում է նաև «Պետական գույքի կառավարման մասին» օրենքում լրացումներ կատարելու մասին» օրենքի նախագծի 3-րդ հոդվածի 2-րդ մասի ձևակերպմանը:
Միևնույն ժամանակ, հարկ է նկատել, որ Նախագծի 2-րդ հոդվածի 2-րդ մասով սահմանվում է, որ Կորպորատիվ կառավարման կանոնագիրքը հաստատող ենթաօրենսդրական նորմատիվ իրավական ակտն Էկոնոմիկայի նախարարն ընդունում է սույն օրենքի պաշտոնական հրապարակումից հետո երեք ամսվա ընթացքում, իսկ 3-րդ մասով սահմանվում է, որ սույն օրենքի պաշտոնական հրապարակումից հետո երկու ամսվա ընթացքում ուժը կորցրած է ճանաչվում Կառավարության 2010 թվականի դեկտեմբերի 30-ի թիվ 1769-Ա որոշումը, որով հաստատված է ներկայիս Կորպորատիվ կառավարման կանոնագրքի բովանդակությունը:
Ստացվում է, որ Կառավարության 2010 թվականի դեկտեմբերի 30-ի թիվ 1769-Ա որոշումն ուժը կորցրած է ճանաչվելու նոր Կորպորատիվ կառավարման կանոնագրքի ընդունումից ավելի շուտ, ինչի արդյունքում կարծում ենք՝ Հայաստանի Հանրապետության կառավարության 2010 թվականի դեկտեմբերի 30-ի թիվ 1769-Ա որոշմամբ առաջնորդվելու դեպքում գործնականում խնդիրներ կարող են առաջանալ, այն համատեքստում, որ այն ժամանակահատվածում, երբ արդեն իսկ ուժը կորցրած կլինի գործող որոշումը, դեռևս չեն գործի ուժը կորցրած համապատասխան ակտով սահմանված նորմերին փոխարինող նոր իրավակարգավորումներ: Ուստի, առաջարկվում է համապատասխան իրավական ակտերի ընդունումը և ուժը կորցնելը միաժամանակ ապահովելու նպատակով Նախագծի 2-րդ հոդվածի 3-րդ մասը հանել՝ հաշվի առնելով, որ Նախագծի 2-րդ հոդվածի 2-րդ մասի մեր կողմից վերը առաջարկված ձևակերպման ընդունման պայմաններում համապատասխան Կառավարության որոշումը, որով ուժը կորցրած կճանաչվի Կառավարության 2010 թվականի դեկտեմբերի 30-ի թիվ 1769-Ա որոշումը, ևս կարող է համարվել օրենքի ընդունումից բխող ենթաօրենսդրական իրավական ակտ՝ ներառվելով օրենքի կիրարկումն ապահովող միջոցառումների շրջանակում:  
	3․ Ընդունվել է։ Նախագծում իրականացվել են համապատասխան փոփոխություններ։ 

	4. «Պետական գույքի կառավարման մասին» օրենքում լրացումներ կատարելու մասին» օրենքի նախագծի 1-ին հոդվածով առաջարկվող լրացմամբ նախատեսվում է «Պետական գույքի կառավարման մասին» օրենքի 6-րդ հոդվածի 1-ին մասում լրացնել Կառավարության լիազորություն՝ 50 և ավելի տոկոս պետական մասնակցությամբ առևտրային կազմակերպություններում Կորպորատիվ կառավարման կանոնագրքի ընդունման և կիրառման կարգը և ժամկետները հաստատելու մասով: Այս մասով հստակեցման կարիք ունի՝ ինչ է իրենից ենթադրում կանոնագրքի ընդունման և կիրառման ժամկետների հաստատումը:
	4․ Խոսքը գնում է որևէ պետական կազմակերպության կողմից Կանոնագիրքը ընդունելու և կիրառելու համար սահմանվող ժամկետներին, իսկ կարգի մասով թե որ կազմակերպությունը ինչպես պետք է անցնի Կանոնագրքի ընդունման և կիրառման:

	5. Նույն նախագծի 2-րդ հոդվածով առաջարկվող լրացման արդյունքում «Պետական գույքի կառավարման մասին» օրենքի Պետական գույքի կառավարման կոմիտեի լիազորությունները սահմանող 7-րդ հոդվածի 1-ին մասի 20-րդ կետն ունենալու է հետևյալ ձևակերպումը. Կոմիտեն իրականացնում է 50 տոկոս և ավելի պետական մասնակցությամբ առևտրային կազմակերպությունների ֆինանսատնտեսական վիճակի դիտարկումներ և վերլուծություն, որոշում է պետական մասնակցությամբ առևտրային կազմակերպությունների գործունեության արդյունավետությունը, կառավարման ոլորտում կատարված աշխատանքների գնահատում, այդ թվում Կորպորատիվ կառավարման կանոնագրքի ընդունման և կիրառման, ինչպես նաև գործադիր մարմինների ղեկավարների գործունեության գնահատում, արդյունքների հիման վրա խրախուսման կամ պատասխանատվության միջոցների կիրառման առաջարկությունների ներկայացում: Նշված լրացման կապակցությամբ պարզաբանման կարիք ունի՝ ինչ է իրենից ենթադրում Կորպորատիվ կառավարման կանոնագրքի ընդունման և կիրառման գնահատումը, արդյունքների հիման վրա խրախուսման կամ պատասխանատվության միջոցների կիրառման առաջարկությունների ներկայացումը և ինչպես է այն գործնականում ապահովվելու:
	5․ Խոսքը գնում է Կորպորատիվ կառավարման կանոնագրքի ընդունման և կիրառման վերաբերյալ Կառավարության որոշմամբ սահմանված կարգին համապատասխան Կանոնագիրքը կիրառելուն:

	6. Ինչ վերաբերում է Նախագծերին կից ներկայացված հիմնավորմանը` առաջարկում ենք 6-րդ կետում նշել, թե Հայաստանի Հանրապետության կառավարության 2021-2026 թվականների գործունեության միջոցառումների ծրագրի և Կառավարության 2020 թվականի հուլիսի 16-ի N 1202-Լ որոշումների որ կետերից է բխում քննարկվող լրացումների անհրաժեշտությունը՝ նպատակ հետապնդելով առավել հիմնավոր դարձնելու նախատեսվող կարգավորումների անհրաժեշտությունը:
Միևնույն ժամանակ, խնդրում եմ նկատի ունենալ, որ Նախագծերը Կառավարության 2021 թվականի փետրվարի 25-ի թիվ 252-Լ որոշման հավելվածի 17-րդ կետով սահմանված կարգով ներկայացվելու դեպքում դրանց վերաբերյալ կտրվի «Նորմատիվ իրավական ակտերի մասին» օրենքին համապատասխան պետական-իրավական փորձաքննության եզրակացություն:

	6․ Ընդունվել է։ Նախագծի հիմնավորման մեջ կատարվել են համապատասխան փոփոխություններ։ 

	[bookmark: _Hlk148948182]5․  ՀՀ Տարածքային զարգացման և ենթակառուցվածքների նախարարություն
	27 սեպտեմբեր 2023թ․

	
	ԳՍ//29511-2023

	«Հայաստանի Հանրապետության քաղաքացիական օրենսգրքում լրացում կատարելու մասին», «Արժեթղթերի շուկայի մասին» օրենքում լրացում կատարելու մասին» «Պետական գույքի կառավարման մասին» օրենքում լրացումներ կատարելու մասին» օրենքների նախագծերի վերաբերյալ հայտնում ենք հետևյալը.
1. «Հայաստանի Հանրապետության քաղաքացիական օրենսգրքում լրացում կատարելու մասին» օրենքի նախագծի «76.1. հոդված Կորպորատիվ կառավարման կանոնագրք»-ի
- 1-ին կետում՝ գտնում ենք, որ «Էկոնոմիկայի նախարարի ենթաօրենսդրական նորմատիվ իրավական ակտով» բառերն անհրաժեշտ է փոխարինել «Հայաստանի Հանրապետության կառավարության կողմից լիազորած քաղաքականությունը մշակող պետական կառավարման մարմինը» բառերով, 
- 3-րդ կետում՝ անհրաժեշտ է նկատի ունենալ, որ մասնակիցների ընդհանուր ժողովը վերաբերում է սահմանափակ պատասխանատվությամբ ընկերություններին, իսկ բաժնետիրական ընկերություններում՝ բարձրագույն մարմինը բաժնետերերի ընդհանուր ժողովն է. այս հանգամանքով պայմանավորված՝ առաջարկում ենք 3-րդ կետը խմբագրել,
- 4-րդ կետում՝ վերջին «առևտրային կազմակերպությանը» բառերից առաջ լրացնել «ոչ» բառը։ 
Միաժամանակ, համաձայն «Նորմատիվ իրավական ակտերի մասին» օրենքի 36-րդ հոդվածի 5-րդ մասի՝  «Նորմատիվ իրավական ակտի գործողության դադարեցումը այն ընդունած մարմինը կամ նրա իրավահաջորդը կամ համապատասխան լիազորություններով օժտված մարմինը կատարում է նույն տեսակի կամ բնույթի նորմատիվ իրավական ակտով: Օրենսգրքերի գործողությունը դադարեցվում է համապատասխան օրենքով:»։
«Նորմատիվ իրավական ակտերի մասին» օրենքի 37-րդ հոդվածի 1-ին մասի համաձայն՝ «Նորմատիվ իրավական ակտը, բացառությամբ Սահմանադրության, ուժը կորցրած է ճանաչվում իրավաստեղծ մարմնի, դրա իրավահաջորդի կամ համապատասխան լիազորություններով օժտված մարմնի որոշմամբ»:
Ելնելով վերոգրյալից՝ առաջարկում ենք «Քաղաքացիական օրենսգրքում լրացում կատարելու մասին» օրենքի նախագծի 2-րդ հոդվածի 3-րդ մասը խմբագրել:
	







1․ Չի ընդունվել։ 


-Փոփոխությունը կատարվել է Արդարադատության նախարարության կողմից ներկայացված առաջարկի հիման վրա,

-տնտեսական ընկերությունների և ընկերակցությունների կառավարման բարձրագույն մարմինը ընդհանուր ձևակերպմամբ կիրառվում է մասնակիցների ընդհանուր ժողով, որը կիրառվում է նաև Քաղաքացիական օրենսգրքի 74-րդ հոդվածով,
- Ընդունվել է։

	2. «Պետական գույքի կառավարման մասին» օրենքում լրացումներ կատարելու մասին» և «Արժեթղթերի շուկայի մասին» օրենքում լրացում կատարելու մասին» Հայաստանի Հանրապետության օրենքների նախագծերի վերաբերյալ առաջարկություններ և դիտողություններ չունենք։
	2․ Ընդունվել է ի գիտություն։

	6․  ՀՀ Տարածքային զարգացման և ենթակառուցվածքների նախարարություն
	11 հոկտեմբեր 2023թ․

	
	ԳՍ//31035-2023

	Հայտնում ենք «Հայաստանի Հանրապետության քաղաքացիական օրենսգրքում  լրացում կատարելու մասին», «Արժեթղթերի շուկայի մասին» օրենքում լրացում կատարելու մասին» «Պետական գույքի կառավարման մասին» օրենքում լրացումներ կատարելու մասին» օրենքների նախագծերի (այսուհետ՝ Նախագիծ) վերաբերյալ ՀՀ տարածքային կառավարման և ենթակառուցվածքների նախարարությունն իր առաջարկությունները ներկայացրել է 27.09.2023թ. թիվ ԳՍ//29511-2023 գրությամբ, որոնք Նախագծի լրամշակված տարբերակում հաշվի առնված չեն։
	1․Ընդունվել է ի գիտություն։ Նախագծի լրամշակված տարբերակն, ըստ էության, բովանդակային առումով տարբերվում է նախկինում շրջանառված տարբերակից։ Նախագծի նոր տարբերակում համադրված են շահագրգիռ գերատեսչություններից ստացված կարծիքները։


	7․ ՀՀ Ֆինանսների նախարարություն
	20 նոյեմբեր 2023թ․

	
	01/11-1/20766-2023

	ՀՀ ֆինանսների նախարարությունն ուսումնասիրել է «Հայաստանի Հանրապետության քաղաքացիական օրենսգրքում լրացում կատարելու մասին» օրենքի և հարակից օրենքներում լրացումներ կատարելու մասին օրենքների նախագծերի լրամշակված տարբերակը և հայտնում է հետևյալը.
Նախագծերով առաջարկվող կարգավորումներն ուղղված են հետևյալին.
1) ՀՀ քաղաքացիական օրենսգրքով սահմանել Կորպորատիվ կառավարման կանոնագրքի հասկացությունը և դրա ընդունման համար անհրաժեշտ լիազորող նորմը, ինչպես նաև դրա կիրառման կամավորության սկզբունքը, եթե օրենքով այլ բան նախատեսված չէ, և կիրառվող իրավաբանական անձանց շրջանակը,
2) «Արժեթղթերի շուկայի մասին» օրենքում համապատասխան լրացում կատարելու միջոցով ազդագիր թողարկողների համար սահմանել Կորպորատիվ կառավարման կանոնագրքի կիրառման պարտադիրության պահանջ՝ միջազգային լայն ճանաչում ունեցող «հետևիր կամ բացատրիր» սկզբունքի համաձայն,
3) 50 և ավելի տոկոս պետական մասնակցությամբ առևտրային կազմակերպությունների կողմից նախատեսել Կորպորատիվ կառավարման կանոնագրքի կիրառման պահանջ։
«Հայաստանի Հանրապետության քաղաքացիական օրենսգրքում լրացում կատարելու մասին» օրենքի նախագծով նախատեսվում է, որ Կորպորատիվ կառավարման կանոնագիրքն իրավական ակտ է, որը հաստատվում է Էկոնոմիկայի նախարարի ենթաօրենսդրական նորմատիվ իրավական ակտով:
Նույն նախագծով առաջարկվում է «Հայաստանի Հանրապետության քաղաքացիական օրենսգրքում լրացում կատարելու մասին» օրենքի պաշտոնական հրապարակումից հետո ուժը կորցրած ճանաչել ՀՀ կառավարության 2010 թվականի դեկտեմբերի 30-ի «Հայաստանի Հանրապետության կորպորատիվ կառավարման կանոնագրքին հավանություն տալու մասին» թիվ 1769-Ա որոշումը:
Առաջարկում ենք Կորպորատիվ կառավարման կանոնագիրքը հաստատելու իրավասությունը վերապահել ոչ թե ՀՀ էկոնոմիկայի նախարարին, այլ ՀՀ կառավարությանը, ինչպես գործող ՀՀ կառավարության 2010 թվականի դեկտեմբերի 30-ի «Հայաստանի Հանրապետության կորպորատիվ կառավարման կանոնագրքին հավանություն տալու մասին» թիվ 1769-Ա որոշման դեպքում:
	Չի ընդունվել։ Էկոնոմիկայի նախարարի կողմից Կանոնագրքի հաստատումը բխում է ոլորտում քաղաքականություն իրականացնելու մանդատից և Կանոնագրքի ընդունման և ընթացիկ զարգացումների արդյունքում փոփոխությունների հասցեագրման համար կապահովի անհրաժեշտ ճկունություն: 

	8․ ՀՀ Կենտրոնական բանկ
	07 դեկտեմբեր 2023թ․

	
	Ելից՝ 01/23641-2023

	
	Համաձայն ՀՀ կառավարության Աշխատակարգի 15-րդ կետի՝ ՀՀ կենտրոնական բանկի կողմից սահմանված ժամկետում կարծիք չի ներկայացվել Նախագծի փոփոխված և լրամշակված տարբերակի վերաբերյալ։

	9․ Արդարադատության նախարարություն
(պետական-իրավական փորձաքննություն)
	22 հունվար 2024թ․

	
	2311-2024

	1. «Հայաստանի Հանրապետության քաղաքացիական օրենսգրքում լրացում կատարելու մասին» օրենքի նախագծի 1-ին հոդվածով նախատեսվում է ՀՀ քաղաքացիական օրենսգրքում լրացնել նոր 76.1-րդ հոդված, որի 4-րդ մասում նախատեսված է հետևյալը՝
« 4.	Ոչ առևտրային կազմակերպությունների կողմից Կորպորատիվ կառավարման կանոնագրքի ընդունումը և կիրառումը կարող է իրականացվել այնքանով, որքանով վերաբերելի է ոչ առևտրային կազմակերպությանը: Եթե օրենքով սահմանված դեպքում Կորպորատիվ կառավարման կանոնագրքի ընդունումը և կիրառումը տարածվում է նաև ոչ առևտրային կազմակերպության վրա, ապա դա պետք է իրականացվի այնքանով, որքանով վերաբերելի է ոչ առևտրային կազմակերպությանը: Ոչ առևտրային կազմակերպությունների կողմից Կորպորատիվ կառավարման կանոնագրքի ընդունումը և կիրառումը իրականացվում է առևտրային կազմակերպությունների համար սահմանված կանոններով այնքանով, որքանով վերաբերելի է ոչ առևտրային կազմակերպությանը»:
«Նորմատիվ իրավական ակտերի մասին» օրենքի 13-րդ հոդվածի համաձայն՝ նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները:
Ղեկավարվելով վերոգրյալ իրավանորմերի դրույթներով՝ անհրաժեշտ է վերանայել Նախագծի վերոնշյալ կարգավորումը, անհիմն կրկնություններից խուսափելու նպատակով:
2. ««Պետական գույքի կառավարման մասին» օրենքում լրացումներ կատարելու մասին» օրենքի նախագծի 1-ին հոդվածը անհրաժեշտ է վերանայել, քանի որ «Պետական գույքի կառավարման մասին» օրենքի 6-րդ հոդվածի 1-ին մասում արդեն իսկ առկա է 23-րդ կետ:
3. Միաժամանակ հայտնում ենք, որ ««Արժեթղթերի շուկայի մասին» օրենքում լրացում կատարելու մասին» օրենքի նախագծի վերաբերյալ առարկություններ չունենք:
	Ընդունվել է, Նախագծում կատարվել են համապատասխան փոփոխությունները։

	10․ Կենտրոնական բանկ

	11 հունվար 2024թ․

	
	15․4-07/026-24

	1. Հայաստանի Հանրապետության կենտրոնական բանկը (այսուհետ՝ Կենտրոնական բանկը) «Հայաստանի Հանրապետության քաղաքացիական օրենսգրքում լրացում կատարելու մասին» Հայաստանի Հանրապետության օրենքի և հարակից այլ օրենքներում լրացումներ կատարելու մասին նախագծերի (այսուհետ՝ Նախագծեր) վերաբերյալ հայտնում է հետևյալը. 
Քաղաքացիական օրենսգրքում լրացվող 76․1-րդ հոդվածի համաձայն սահմանվում է կորպորատիվ կառավարման կանոնագրքի ընդունման համար լիազորող նորմ՝ համաձայն որի  տնտեսական ընկերակցության կամ ընկերության կառավարման  արդյունավետության բարձրացման, մասնակիցների իրավունքների պաշտպանության, գործունեության թափանցիկության և հաշվետվողականության բարձրացմանն ուղղված սկզբունքներ և կանոններ պարունակող կորպորատիվ կառավարման կանոնագիրքը հաստատվելու է Էկոնոմիկայի նախարարի ենթաօրենսդրական նորմատիվ իրավական ակտով: Առաջարկվող կարգավորման համաձայն կանոնագրքի կիրառումը տնտեսական ընկերությունների և ընկերակցությունների համար կամավոր է, եթե օրենքով կամ այլ իրավական ակտով սահմանված չէ դրա պարտադիր կիրառման պահանջ։ 
Միևնույն ժամանակ, նախագծի փաթեթով ներկայացվել է նաև «Արժեթղթերի շուկայի մասին» օրենքի փոփոխության նախագիծ, որով ազդագրի պահանջների մեջ կորպորատիվ կառավարման կանոնագրքին բավարարելն, ըստ էության, սահմանված է որպես  պարտադիր պահանջ։ Այս մոտեցումը խնդրահարույց է հետևյալ հիմնավորմամբ․
1․ Սահմանադրությամբ և «Հայաստանի Հանրապետության Կենտրոնական բանկի մասին» օրենքով ֆինանսական կազմակերպությունների գործունեությունը կարգավորելու և ֆինանսական կազմակերպությունների համար պարտադիր կատարման ենթակա պահանջներ սահմանող ենթաօրենսդրական իրավական ակտեր ընդունելու իրավասությունը վերապահված է Կենտրոնական բանկին։ Հետևաբար, ֆինանսական կազմակերպությունների համար Էկոնոմիկայի նախարարի ենթաօրենսդրական նորմատիվ իրավական ակտով պարտադիր կիրառման ենթակա կարգավորում սահմանելու իրավասությունը օրինական չէ:






2․ Ֆինանսական համակարգում ներդրված են կորպորատիվ կառավարման սկզբունքներ, որոնք հիմնված են ֆինանսական համակարգում միջազգային ստանդարտների վրա։ Ընդ որում, դրանք որոշ դեպքերում նախատեսում են համակարգին ավելի բնորոշ և առավել խիստ պահանջներ, քան իրական հատվածի կամ պետական մասնակցությամբ կազմակերպությունների համար։ Կենտրոնական բանկը, որը հանդիսանում է ֆինանսական կազմակերպություններին վերահսկելու բացառիկ իրավասությամբ օժտված մարմին, իրականացրել և իրականացնում է այդ պահանջների  պատշաճ պահպանման նկատմամբ իր լիազորությունները և որևէ այլ մարմին չի կարող ֆինանսական կազմակերպությունների նկատմամբ վերահսկողություն իրականացնել: Ֆինանսական կազմակերպություններում գործարկված են նաև կորպորատիվ կառավարման գնահատման ներքին գործիքակազմեր, ինչպիսիք են՝ ներքին աուդիտը, համապատասխանության գործառույթը, որոնց գործունեությունը և միջազգային ստանդարտներին համապատասխանությունը ևս վերահսկվում է Կենտրոնական բանկի կողմից: 




3․ Ինչ վերաբերվում է ««Արժեթղթերի շուկայի մասին» օրենքում լրացում կատարելու մասին» Հայաստանի Հանրապետության օրենքի նախագծով ազդագրի կարգավորումներում նախատեսվող փոփոխությանը, ապա կարծում ենք, որ այն որևէ խնդիր չի լուծում և չի ապահովի Նախագծին կից ներկայացված հիմնավորմամբ նշված նպատակն առ այն, որ «հրապարակվող ազդագրում Կորպորատիվ կառավարման կանոնագրքին հետևելու պահանջը ինքնին կբերի ինչպես պետական վերահսկողության, օրինակ՝ Կենտրոնական բանկի կողմից, այնպես էլ մասնավոր վերահսկողության՝ ներդրողի կողմից:»։ Այս կապակցությամբ հայտնում ենք, որ ազդագիրը իրենից ներկայացնում է պայմանագիր թողարկողի և ներդրողի միջև և դրա նպատակն է ապահովել թողարկման և տեղաբաշխման պայմանների թափանցիկությունը հնարավոր ներդրողների համար։ Կենտրոնական բանկն իր նորմատիվ իրավական ակտերով  սահմանել է ազդագրի նկատմամբ պահանջներ և գրանցման փուլում  ուսումնասիրում է ազդագրի բովանդակության համապատասխանությունը «Ազդագիր և հաշվետու թողարկողների հաշվետվություններ» Կանոնակարգ 4/04-պահանջներին, ինչը նաև միջազգային պրակտիկայում ընդունված և կիրառելի մոտեցում է։ 
Միևնույն ժամանակ, հարկ է նկատի ունենալ, որ ներկայումս ցուցակված ընկերությունների կողմից կորպորատիվ կառավարման պայմանների ապահովման պահանջ սահմանված է «Հայաստանի ֆոնդային բորսա» բաց բաժնետիրական ընկերության արժեթղթերի ցուցակման և առևտրին թույլատրման կանոններով։ Այդ նույն կանոններով ներդրված են կորպորատիվ կառավարման պահանջները չպահպանելու համար վերահսկողության մեխանիզմներ։ Հետևաբար, ««Արժեթղթերի շուկայի մասին» օրենքում փոփոխության առաջարկվող նախագիծը որևէ հավելյալ արժեք չի ստեղծելու։ 
Հաշվի առնելով, որ 
-	ֆինանսական համակարգում ներդրված են կորպորատիվ կառավարման համարժեք սկզբունքներ, որոնք բավարարում են միջազգային լավագույն ստանդարտներին և նույնիսկ ավելի խիստ են, քան այն սկզբունքները, որոնք նախատեսված են իրական հատվածի ընկերությունների համար,
-	ֆինանսական համակարգում կորպորատիվ կառավարման սկզբունքների կիրառման նկատմամբ կիրառվում է խիստ և արդյունավետ վերահսկողություն,
-	Ներկայումս բորսայում ցուցակված կազմակերպությունների համար կորպորատիվ կառավարման պահանջներին հետևելը պարտադիր է,  և բորսայի կողմից իր կանոններին համապատասխան գործելու նկատմամբ հսկողությունն էլ իրականացնում է Կենտրոնական բանկը, 
ֆինանսական համակարգում պետք է բացառվի ֆինանսական կազմակերպությունների նկատմամբ բացառիկ վերահսկողության իրավասությունը ուղղակիորեն կամ անուղղակիորեն այլ պետական մարմնի վերապահելու հնարավորությունը, կորպորատիվ կառավարման կանոնագրքի  կիրառումը ֆինանսական կազմակերպությունների կողմից պետք է հիմնված լինի «հետևիր կամ բացատրիր» սկզբունքի վրա։
	Չի ընդունվել։






























1․ Նախագծով առաջարկվում է ընդհանուր միասնական կարգավորում ՀՀ-ում գործող բոլոր առևտրային կազմակերպությունների մասով և ոչ թե միայն ֆինանսական կազմակերպությունների։Կարգավորումը բխում է ոլորտի` Կառավարության քաղաքականությունը մշակելու «Կառավարության կառուցվածքի և գործունեության մասին» օրենքով Էկոնոմիկայի նախարարությանը տրված մանդատից։ Ընդ որում կարգավորումը սահմանվելու է օրենքի մակարդակով՝ ՀՀ քաղաքացիական օրենսգրքով, այսինքն կարգավորման օրինականության խնդիր որևէ պարագայում չի առաջանալու։

2․ Նախագծով առաջարկվող կարգավորման համաձայն Կանոնագրքին հետևելը կամավորության սկզբունքի վրա է հիմնվում։ Ինչ վերաբերում է ցուցակվող ընկերություններին,  ապա վերջիններիս կողմից Կանոնագրքի պահանջների պահպանումը պետք է կատարվի «հետևիր կամ բացատրիր» (comply or explain) սկզբունքի համաձայն: Վերջինս ենթադրում է, որ կազմակերպությունը, որպես կանոն, պարտավոր է հետևել Կանոնագրքի պահանջներին, բացառությամբ այն պահանջների, որոնց չհետևելու դեպքում դեպքում ներկայացնում է  հիմնավոր պատճառաբանություն: Հետևաբար առաջարկվող կարգավորման տրամաբանությանը համաձայն ֆինանսական կազմակերպությունները կարող են չհետևել Կանոնագրքի պահանջներին՝ ավելի բարձր ստանդարտների հետևելու հիմնավորմամբ։ 

3.«Արժեթղթերի շուկայի մասին» օրենքի 3-րդ հոդվածի 12-րդ կետի համաձայն՝ ազդագիր է համարվում թողարկողի և նրա արժեթղթերի վերաբերյալ սույն օրենքով և դրա հիման վրա ընդունված նորմատիվ իրավական ակտերով սահմանված տեղեկություններ պարունակող փաստաթուղթը, որի հիման վրա իրականացվում է արժեթղթերի հրապարակային առաջարկը և (կամ) թույլտվությունը կարգավորվող շուկայում առևտրին։ Այլ կերպ ասած ազդագիրն այն առաջնային փաստաթուղթն է, որը ներդրողն ուսումնասիրում է՝ տվյալ ընկերությունում ներդրում կատարելու որոշում կայացնելիս։ Հետևաբար առավել քան կարևոր է, որ ներդրողը ստանա թողարկողի առնչությամբ այնպիսի կարևոր տեղեկատվություն թե արդյոք վերջինս հետևում է Կանոնագրքի պահանջներին՝ հաշվի առնելով, որ դա Ընկերության ֆինանսական կայունության և բարեվարքության կարևոր ցուցիչ է։
Ինչ վերաբերում է այն դիտարկմանը, որ «Հայաստանի Ֆոնդային բորսա» ԲԲԸ-ի ցուցակման և առևտրին թույլատրման կանոններով արդեն իսկ նախատեսված են կորպորատիվ կառավարման կանոններ և դրանց վերահսկման մեխանիզմներ, ապա հարկ է նկատել, որ ՏՀԶԿ կողմից հրապարակված՝ Հայաստանում հակակոռուպցիոն բարեփոխումների վերաբերյալ պիլոտային զեկույցի[footnoteRef:1] համաձայն՝ «Հայաստանի Ֆոնդային բորսա» ԲԲԸ-ի կանոնների համար վերահոսկողության և մոնիթորինգի պատշած մեխանիզմներ ներդրված չեն և միայն մեկ կազմակերպություն է «Հայաստանի Ֆոնդային բորսա» ԲԲԸ-ի կայքում հրապարակել պահանջվող տեղեկատվությունը։ [1:  Anti-Corruption Reforms in Armenia (oecd-ilibrary.org) էջ 116] 

Այսպիսով, Կանոնագրքին հետևելը ոչ միայն ֆինանսական, այլ բոլոր առևտրային ընկերությունների համար իրականացվելու է «հետևիր կամ բացատրիր» սկզբունքով, ինչի ճկունությունը թույլ է տալիս հաշվի առնել տարբեր ընկերությունների, այդ թվում ֆինանսական կազմակերպությունների առանձնահատկությունները։

	11․ Վարչապետի աշխատակազմ

	06 փետրվար 2024թ․

	[bookmark: _Hlk158566017][bookmark: _Hlk158566070]1․ «Հայաստանի Հանրապետության քաղաքացիական օրենսգրքում լրացում կատարելու մասին» Հայաստանի Հանրապետության օրենքի նախագծի (այսուհետ՝ Նախագիծ) 1-ին հոդվածով լրացվող 76.1-ին հոդվածի 1-ին մասի համաձայն՝ կորպորատիվ կառավարման կանոնագիրքը տնտեսական ընկերակցության կամ ընկերության կառավարման  արդյունավետության բարձրացման, մասնակիցների իրավունքների պաշտպանության, գործունեության թափանցիկության և հաշվետվողականության բարձրացմանն ուղղված սկզբունքներ և կանոններ պարունակող իրավական ակտ է, որը հաստատում է Էկոնոմիկայի նախարարը: Մինչդեռ, որոշակիացման կարիք ունի, թե ինչ է իրենից ենթադրում կորպորատիվ կառավարման կանոնագիրքը և ինչպիսի սկզբունքներ և կանոններ է այն ներառելու, որի պարագայում միայն հնարավոր կլինի գնահատել առաջարկվող կարգավորման իրավաչափությունը:





2. Նախագծի 1-ին հոդվածով լրացվող 76.1-ին հոդվածում պարզաբանված չէ, թե ինչ իրավական հետևանքներ է առաջացնելու կորպորատիվ կառավարման կանոնագրքով սահմանվող սկզբունքները և կանոնները չպահպանելը:






3. Նախագծի 1-ին հոդվածով լրացվող 76.1-ին հոդվածի 4-րդ մասի համաձայն՝ ոչ առևտրային կազմակերպությունների կողմից Կորպորատիվ կառավարման կանոնագրքի ընդունումը և կիրառումը կարող է իրականացվել այնքանով, որքանով վերաբերելի է ոչ առևտրային կազմակերպությանը: (…): Սակայն, նշված ձևակերպումը, կարծում ենք, խնդրահարույց է իրավական որոշակիության սկզբունքի տեսանկյունից՝ հաշվի առնելով նաև այն հանգամանքը, որ իրավակիրառ պրակտիկայում համանման ձևակերպումները տարընկալումների տեղիք են տալիս:
4. ««Պետական գույքի կառավարման մասին» օրենքում լրացումներ կատարելու մասին» Հայաստանի Հանրապետության օրենքի նախագծի 1-ին հոդվածով «Պետական գույքի կառավարման մասին» օրենքի 6-րդ հոդվածի 1-ին մասում լրացվող 25-րդ կետով սահմանվում է, որ Կառավարությունը հաստատում է 50 և ավելի տոկոս պետական մասնակցությամբ առևտրային կազմակերպություններում Կորպորատիվ կառավարման կանոնագրքի ընդունման և կիրառման կարգը և ժամկետները: Սակայն, առաջարկվող կարգավորման (լիազորող նորմի) էությունը հասկանալի չէ, քանի որ որոշակիացված չէ, թե կորպորատիվ կառավարման կանոնագրքի կիրառման կարգը ինչ է ենթադրում:


	1․ Չի ընդունվել։ Առաջարկվող կարգավորումը պարունակում է ինչպես Կանոնագրքի սահմանումը, այնպես էլ այն բոլոր նպատակները, որոնց ուղղված է Կանոնագիրքը։ Բուն սկզբունքները չենք կարող սահմանվել օրենսգրքով, քանի որ դրանք փափուկ իրավունք/soft law են, այսինքն՝ համապարտադիր կանոններ չեն, արագ փոփոխվող են և հենց Կանոնագրքի էությունից է բխում, որ չպետք է դրանք օրենքով սահմանվեն: Մասնավորապես, կարևոր է, որ կարգավորումը այնքան ճկուն լինի, որ հնարավորություն տա առանց օրենսգրքում փոփոխություններ կատարելու՝ Կանոնագիրքը պարբերաբար վերանայել՝ դրանք համապատասխանեցնելով միջազգային լավագույն փորձին և հաշվի առնելով միջազգային հեղինակավոր կազմակերպությունների կողմից առաջադրվող պահանջները։
2․ Կանոնագրքի պահանջների չպահպանման ընդհանուր իրավական հետևանքներ սահմանված չեն։ Սակայն եթե առանձին օրենքներով սահմանվեն Կանոնագրքի ընդունման և կիրառման այլ կանոններ, ապա դրանց չպահպանման իրավական հետևանքները ըստ էության սահմանված են լինելու համապատասխան ոլորտները կարգավորող իրավական ակտերով։ 
3․ Ընդունվել է։ Կարգավորումը հնարավորինս որոշակիացվել է։ 









[bookmark: _Hlk159598533]4.Ընդունվել է։ Կարգավորումը խմբագրվել է հետևյալ ձևով․ «Կառավարությունը հաստատում է հաստատում է 50 և ավելի տոկոս պետական մասնակցությամբ այն առևտրային կազմակերպությունների ցանկը, որոնք Կորպորատիվ կառավարման կանոնագիրքը պետք է ընդունեն և կիրառեն»։












